
Eskolan 146 umek ekin 
diote ikasturte berriari Aiherra eta Antzuola, 

hogei urte senidetuta
A INTZANE IRIZAR

Eguaztenean, hilak 8, hasi 
zituzten eskolak Herri Ikaste
txeko ikasleek. Aurten, bi 
urteko 22 urne hasi dira, eta bi 
gelatan banatu dituzte umeok. 
Ikasturtea ondo hasteko,
Lehen Hezkuntzako ikasleak  
Arabako bi aterpetxetara  
joango dira datorren astean.

Ikasturte berriak berritasun aipa- 
garria ekarri du Herri Ikaste- 
txera.
Aurten urne berri asko hasiko 
dira eskolan: bi urteko 22 urne, 
hain zuzen ere. Ume horiek guz- 

t t i a k  bi ikasgelatan banatuko 
dituzte, lehen aldiz. Guztira, 146 
neska-mutiko ibiliko dira Herri 
Ikastetxean.

N».- Hasieran, datorren astelehe- 
nera arte, hüak 13, goizez baka- 
rrik  izango dituzte eskolak, 
09:00etatik 13:00etara, hain zuzen 

>aere. Ira ilaren  14tik au rrera , 
berriz, ohiko ordutegiari heldu- 
ko diote, goizez eta arratsaldez 
hasiko dira.

Bestalde, aipatzekoa da iaz 
baino irakasle bat gehiago ere 
izango dutela Herri Ikastetxean; 
aurten 18 irakasle izango dituzte. 

^1 8  horie ta tik , gainera , h iru  
berriak dira: Jxmkal Ariznaba- 
rreta eta Amaia Argarate soralu- 
zetarrak eta Edume Iribe-kanpos 

, bergararra. Junkalek ingeleseko 
eskolak emango ditu; Amaia jan- 
tokiko arduraduna izango da eta 
Edurne, berriz, 2 urtekoen ikas- 
geletako bateko tutorea.

Aiherra eta Antzuola senidetu 
zirela hogei urte betetzen diren 
honetan, AEKren Korrikaren 
antzerako ekitaidi bat antolatze- 
ko asmoa azaldu dute herri bie- 
tako udaletako arduradunek eta 
hainbat herritarrek. Hasiera bate
ko asmoa urriaren 29an eta 30ean 
egitea zen arren, ekitaldia atze- 
ratzea erabaki dute. Arrazoi bat 
baino gehiago egon da horreta- 
rako; batétik, garai horretan ospa- 
kizun ugari egoten da: Kilome- 
troak, Nafarroa Oinez...

Bestalde, era horreiako eki
taidi bat.antolatzeko jende eta

denbora asko behar dela, eta den- 
borarekin, behar bezala antola- 
tzea hobe izango dela erabaki.

Gainera, Iñigo Ramirez de 
Okariz Kuitura Batzordeko ardu- 
radunak zera azaldu digu: “Nahi 
duguna da poliki-poliki herrita- 
rren artean giroa sortzen joatea, 
herritarrek eta elkarteek anto- 
lakuntzan parte hartzea, azken 
baten, ospakizun herrikoi bat 
antolatzea'”.

Laster, Aiherrako herritamk 
etorriko dira Antzuolara, ekitai
di berezi horren proiektua aur- 
keztera.

Eguaztenean hasi zituzten eskolak Herri Ikastetxeko ikasleek.

Bi urteko 22 ume 
hasiko dira 

ikasturte berrian, 
eta bi gelatan 

banatuko dituzte
ATERPETXEETARAIRTEERA
Urterò ikasturte hasieran egiten 
duten moduan, Lehen Hezkun
tzako ikasle guztiek irteera egin-

go dute datorren astean bertan. 
Ikasturte berria ondo hasteko 
irteera politak antolatzen dituz
te urterò.

Arabako bi a terpetxetara 
egindo dute irteera aurten mai- 
la desberdinetako ikasleak; lehe
nengo, bigarren eta hirugarren 
mailako ikasleak Barriako ater- 
petxera joango dira; laugarren, 
bosgarren eta seigarren maila- 
koak, berriz, Zuazako aterpe- 
txera egingo dite irteera. Dato
rren asteko martitzenean, hilak 
14, joango dira eta egubakoitze
an itzuliko dira.

LABUR

Haurtzaindegiko aurrematrikulaziorako 
epea irailaren 27an zabalduko dute
Aurrera doaz haurtzaindegia eraikitzeko lanak, eta aurreko aste
an ir^ a rr i  genizuen moduan, Udaleko arduradunen asmoa da otsai- 
lerako haurtzaindegia meirtxan jartzea. Hil honetan bertan zabai- 
duko dute aurrematrikulaziorako epea. Irailaren 27an, hain zuzen 
ere, zabalduko dute eta urriaren 8ra arte egongo da izena emate- 
ko aukera, udaletxeko bulegoetan.

Lapatzak eta Bidaurrek bigarren sari bana 
jaso zuten eguaztenean Ordiziako azokan
Eguaztenean, hüak 8, egin zuten Ordiziako azoka nagusia. Han
txe izan ziren Antzuolako Lapatza eta Bidaurre baserrietako^i 
euren produktuekin. Lapatzak barazkien lehiaketan parte hartu 
zuen; Bidaurrek, berriz, fruten lehiaketan. Biek jaso zuten biga 
rren saria, nork bere raaüan.

UBUR

Irailaren 27an hasiko da yoga ikastaroa, eta 
datorren astelehenean berbaldia egingo dute
A.I.

Yoga ikastaroa irailaren 27an 
hasiko da eta Jose Luis Armen- 
diak emango ditu eskolak. 
Astelehenean, berriz, hilak 13. 
Armendiak berak yogaren 
gaineko berbaldia egingo du, 
Olaran etxean.

Astelehen eta eguaztenetan izan
go dira yoga eskolak Olaran etxe
an, 19:00etatik 20:30era. Matri- 
kula 30 euro ordaindu beharko da, 
baina, ikasturtea amaitnz gero, 
diruhori itzuli egingo dute. Hile
ro, berriz, 15 euro ordaindu 
beharko da.

Orain dela bi urte jarri zituen 
barrire martxan Udalak yoga 
ikastaroak; aurretik ere izan ziren 
ikastarook herrian, baina, urte 
askotan ez zen yoga egiteko auke- 
rarik egon Antzuolan. Bi urte 
hauetan herritar mordoa ibili da 
Jose Luis Armendia arrasatea- 
rrarekin yoga egiten.
ASTELEHENEAN, HiHALDIA
Udaleko arduradunek eta Jose 
Luis Armendiak berak yogaren 
gaineko berbaldia antolatu dute 
datorren astelehenerako, hilak

13. Olaran etxean izango da ber- 
baldi hori, 19:00etan. Herritar 
guztiei zuzenduta dago berbal
dia, batez ere, yoga egiten haste- 
koak direnei edo yogaren gaine
an gehiago jakin nahi dutenei. 
Ikastaroan teoria gutxi ikasten 
dute, Jose Luis Armendiak azal
du digunez; ikasle horiek teoria 
gehiago ikasteko aukera dute, 
hórrela, yoga kontzientzia gehia- 
gorekin egin ahai izateko

Jose Luis Armendia irakas- 
leak adierazi digunez, yoga zer ez 
den azalduz hasiko du berbaldia: 
“Lehenik eta behin, zera azaldu- 
ko dut: yoga ez dela ez erlijio bat, 
ez gimnasia, ez kirola eta ez sek- 
ta bat”. Uste oker asko dago orain- 
dik yogaren inguruan. Ondoren, 
yogaren gaineko azalpen guztiak 
emango ditu.

Astelehenean, hilak 
13, Olaran etxean, 

berbaldia egingo du 
Armendiak, 

19:00etan Jose Luis Ailnendia arrasatearrak eskainiko du aurten ere yoga ikastaroa.

H K

KZGunean hainbat ikastaro egiteko aukera
AINTZANE [RIZAR

Udako oporraldien ondoren, 
Antzuolako KZGuneak zabaldu  
ditu berriro ateak. Egubakoi- 
tzero egongo da zabaiik, 
16:00etatik 18:00etara. 
Interneten doan ibiitzeko  
aukeraz gain, hainbat ikastaro  
ere antolatu dituzte.

Astean behin, egubakoitzetan, 
zabaltzen ditu bere ateak Antzuo
lako KZGuneak. Egun horretan, 
16:00etatik 18:00etara, Interneten 
doan ibützeko aukera dute nahi 
duten herritar guztiek. Baita hain-

bat ikastaro egiteko aukera ere. 
Eskaintza zabala da, benetan; 
berrogei bat ikastaro ezberdin 
dituzte herritarrek aukeran.
ERA GUZTIETAKO IKASTAROAK
Ikastaroak ere, Interneten ibil- 
tzeko aukera bezala, doakoak 
dira. KZGunean bertan eman 
behar da izena interesa izanez 
gero.

Hastapen ikastaroak daude, 
alde batetik: ordenadorea erabil- 
tzen ikasteko eta Internet ezagu- 
tzeko ikastaroak, hain zuzen ere. 
20 orduko ikastaroak dira hauek. 
Bereziki emakumeei eta adine-

koei zuzendutako ikastaroak ere 
antolatzen dituzte, 20 ordukoak 
hauek ere.

Gainerako ikastaro guztiak 
gai zehatzagoen gainekoak eta 
iraupen laburragokoak dira.

Kontsumitzailea Sarean ize- 
neko ikastaroa ere eskainiko 
dute; bi orduko ikastaroa izan
go da eta kontsum itzaileek  
dituzten eskubideen gaineko 
informazioa topatzen ikasteko 
aukera emango dute.

Zure Etxebizitza Aurkitu ikas
taroa ere egongo da, ordubeteko 
ikastaroa. Finantza Erakundee- 
kin Internet bitartez harrema-

nak izaten ikasteko aukera ere 
eskainiko du KZGuneak: trans- 
ferentziak zela egiten, kontu 
laburpenak eskatzen... Interneten 
egunkariak irakvuizen, erosketak 
egiten, liburuak aurkitzen eta 
beste hainbat gauza egiten ere ika
si ahai izango dugu.

Intemetekin lotutako ikasta- 
roez gain, beste lakoak  ere 
eskaintzen d itu  Antzuolako 
KZGuneak. Hala noia, irudi edo 
argazki digitalak tratatzen ikas
teko ikastaroa; lau orduko ikas
taroa izango da. Acrobat Reader 
programa erabiltzen ikasteko 
aukera ere egongo da.

Liburutegiak ohiko 
ordutegiari heldu 
dio oraingo astean
Udako oporraldien ondoren, 
ohiko ordutegiari heldu dio 
oraingo astean Udal Liburu
tegiak. Aurreko urtetan beza
la, astelehenetik egubakoi- 
tzera egongo da zabalik, arra- 
ts a ld e z . A s te le h e n e tik  
eguenera, 17:00etatik 20:00eta- 
ra; egubakoitz arratsaldetan, 
berriz, 17:00etatik 19:00etara.

Gogoratu ezazue, bestalde, 
Goienkarian zorion agurrak 
jarri nahi izanez gero, Udal 
Liburutegian laga ditzake- 
zuela argazkiak.

Autobus zerbitzua 
berriro martxan 
jarri dute
Antzuola eta Bergara arteko 
arratsaldetako autobus zer
bitzua martxan dago berriro, 
martitzenetik. Antzuolatik 
Bergarara joateko, 17:00aketa 
20:30 artean, ordu erdiro egon
go da zerbitzu hori. Bergara- 
tik  A ntzuolara etortzeko, 
berriz, 16:45 eta 20:15 bitarte
an, ordu erdiro.

Zerbitzu hori sarri erabi- 
li behar dutenek bonoak eros- 
ditzakete udaletxean. Bonoa 
erosita, bidaia bakoitza 90 zen- 
timo kostatzen da; txartel 
arruntarekin, berriz, euro bat. -

Irailaren 17an 
egingo dute 
osoko bilkura
Udaleko arduradunek atze- 
ratu egin dute iraileko osoko 
bilkura. Normalean hilabete- 
ko lehenengo egubakoitzean 
egiten duten arren, irailekoa. 
hüaren 17an egingo dute.

Bestalde, aipatzekoa da 
uztailean hiru osoko bilkura 
egin zituztela, azkena, hilaren. 
SOean. Hantxe, besteak beste, 
haurtzaindegiko lanen eslei- 
pena onartu zuten eta alkate- 
ak gaixotasun bajagatik jaso
tako dirua Dina Mujikari ema
tea erabaki zuen, alkate bezala 
egindako lanagatik.

S U K A L D E K O  A L T Z A R I A K

Sukalderako eta 

bainurako aitzariak 

AItzari rustikoetan 

espezializatuak

